
“Bashképunuan me pushtuesit pér Shqgipériné e
Madhe”/ Presidenti grek rikthen ¢éshtjen came,
kérkohet reagim nga Tirana

Presidenti i Gregisé, Konstantinos Tasoulas, ka rikthyer né vémendje ¢éshtjen came gjaté ceremonive
pérkujtimore né Paramithi, ku u nderuan 49 banoré te gytetit té ekzekutuar né vitin 1943 gjaté

pushtimit gjerman.

Né fjalimin e tij, Tasoulas iu referua bashképunimit t& njé pjese té popullsisé myslimane came me
forcat pushtuese italiane dhe giermane dhe e lidhi kété kapitull té historisé me pretendimet
territoriale té kohés pér té ashtuquajturén “Shqipéri e Madhe”.

Presidenti grek deklaroi se 49 viktimat e Paramithisé u vrané nga trupat giermane dhe
bashképunétorét e tyre camé, ndérsa theksoi se ngjarjet e asaj periudhe duhet té njihen dhe té
interpretohen né ményré té sakté.

“Prandaj, éshté njé rast i jashtézakonshém dhe unik i sakrificés sé kétyre 49 bashkatdhetaréve tuaj.
Dhe kjo tregon se liria joné aktuale dhe grekésia joné aktuale kané themele tronditése”, u shpreh
Tasoulas né ceremoniné e zhvilluar né Paramithi.

Ai tha gjithashtu se njé pjesé e caméve myslimané, né bashképunim me trupat italiane dhe gjermane,
synonin té realizonin territorialisht, sipas tij, idené e “Shgipérisé sé Madhe”, té cilén ai pretendoi se
Hitleri ia kishte premtuar Shqipérisé.

Tasoulas iu referua edhe vendimeve té Gjykatés Speciale té Bashképunétoréve né Janing, duke
deklaruar se deri né vitin 1948 ishin dhéné mé shumé se 1.700 vendime ndaj caméve myslimané dhe
ishin konfiskuar pronat e tyre pér krime lufte té kryera, sipas tij, né Thesproti.

Njé pjesé e réndésishme e fjalimit té presidentit grek lidhej me rrugétimin europian té Shgipérisé.
Tasoulas argumentoi se njohja e historisé sé Luftés sé Dyté Botérore dhe pranimi i realitetit historik
jané té lidhura me parimet mbi té cilat u ndértua projekti europian.

Sipas tij, vendet gé synojné integrimin né Bashkimin Europian duhet té pérballen me té kaluarén dhe
me pérgjegjésité gé lidhen me ngjarjet e Luftés sé Dyt Botérore.

“vendi fginj, Shqipéria, me té cilén padyshim déshirojmé té kemi marrédhénie migésore, pretendon
hyrjen e saj né familjen evropiane. Megjithaté, familja evropiane u krijua mbi hirin e Luftés sé Dyté
Botérore”, deklaroi Tasoulas.

Ai shtoi se Greqia, sipas tij, nuk kérkon hakmarrje, por drejtési, duke e lidhur kété pjesé té fjalimit me
kérkesén greke per démshpérblimet nga Gjermania pér pasojat e pushtimit nazist.

Reagon Fondacioni Caméria “Hasan Tahsini”

Deklaratat e presidentit grek kané sjellé reagimin e Fondacionit Caméria “Hasan Tahsini”, i cili i ka
kundérshtuar akuzat kolektive ndaj shqgiptaréve té Gamérisé dhe ka kérkuar reagim institucional nga

Fondacioni deklaron se dénon ekzekutimin e 49 civiléve greké né Paramithi dhe se viktimat dhe

familjet e tyre meritojné respekt. Né t& njéjtén kohé, ai kundérshton gé pérgjegjésia pér veprimet e
individéve apo grupeve gjaté luftés t'i atribuchet né ményré kolektive gjithé popullsisé shgiptare té
Gamérisé.

“Pérgjegjésia penale éshté individuale”, thuhet né reagimin e Fondacionit, i cili kérkon gjithashtu
publikimin e vendimeve dhe emrave té personave té dénuar nga Gjykata Speciale e Janinés, né
ményré gé té béhet e mundur shgyrtimi i pérgjegjésive konkrete.

Sipas Fondacionit, dokumentimi i ploté i kétyre vendimeve do té ndihmonte né pércaktimin e veprave
pér té cilat jané dénuar individét dhe né ndarjen e pérgjegjésise individuale nga ajo kolektive.

Fondacioni kundérshton veganérisht lidhjen qé Tasoulas béri mes interpretimit té késaj periudhe
historike dhe procesit té integrimit té Shqipérisé né Bashkimin Europian.

Né reagimin e tij, Fondacioni argumenton se Shgipéria ishte njé vend i pushtuar gjaté Luftés sé Dyté
Botérore dhe se veprimet e individéve apo strukturave gé bashképunuan me pushtuesit nuk mund t'i

atribuohen automatikisht shtetit apo popullit shgiptar.

“Veprimet e individéve apo té strukturave bashképunétore nuk mund t'i ngarkohen kolektivisht shtetit
shgiptar”, thuhet né deklaraté.

Fondacioni i bén thirrje Ministrisé pér Evropén dhe Punét e Jashtme q& té kérkojé sqarime zyrtare
lidhur me deklaratat e presidentit grek, duke pyetur se ¢faré pérgjegjésie konkrete i atribuohet
shqipérisé, mbi cilat dokumente mbéshteten kéto pretendime dhe pérse kjo ¢éshtje lidhet me
procesin e anétarésimit né BE.

“Ministria pér Evropén dhe Punét e Jashtme duhet té kérkojé sqarime zyrtare: ¢faré pérgjegjésie
konkrete i atribuohet Shgipérisé, mbi cilat dokumente dhe pérse kjo lidhet me integrimin e saj
evropian?”, thuhet né reagim.

Fondacioni kérkon gjithashtu hapjen e arkivave greke, pérfshiré dokumentet gjyqésore dhe pronésore,
si dhe ngritjen e njé tryeze té pérbashkét mes historianéve shqiptaré dhe greké pér shqyrtimin e
ngjarjeve té asaj periudhe.

Sipas tij, ¢éshtjet historike dhe té drejtat pronésore té shqiptaréve té Gamérisé duhet té trajtohen
pérmes dokumenteve, provave dhe dialogut, dhe jo té pérdoren si instrument presioni politik apo
diplomatik.

Pérplasja mbi interpretimin e historisé

Deklaratat e Tasoulas dhe reagimi i Fondacionit Caméria rikthejné né gendér té debatit njé prej
géshtjeve mé té ndjeshme né marrédhéniet shgiptaro-greke: interpretimin e ngjarjeve té Luftés sé
Dyté Botérore né Gaméri, pérgjegjésiné pér krimet e kryera gjaté asaj periudhe dhe pasojat qé lidhen
me débimin e popullsisé myslimane ¢ame dhe ¢éshtjet pronésore.

Né ceremoniné ne Paramithi, Tasoulas e cilésoi kujtimin e 49 viktimave si pjesé té historisé sé gytetit
dhe té Thesprotisé, ndérsa theksoi se kjo histori duhet té mbetet pjesé e kujtesés sé brezave té
ardhshém.

Nga ana tjetér, Fondacioni Gaméria thekson se krahas viktimave greke duhet té trajtohen edhe
viktimat shgiptare té asaj periudhe dhe se pérgjegjésité duhet té pércaktohen mbi baza individuale
dhe dokumentare.

Fondacioni shprehet se kérkesat e shqiptaréve té Camérisé pér trajtimin e ¢&shtjeve pronésore dhe

historike nuk duhet té konsiderchen si armigési ndaj Gregisé.

“Viktimat greke dhe viktimat shqiptare né Caméri meritojné té njéjtin dinjitet. E vérteta kérkon prova,
drejtésia kérkon pérgjegjési individuale dhe marrédhéniet ndérmjet vendeve tona kérkojné dialog, jo
kércénime nga vendi i krimit”, pérfundon deklarata e Fondacionit Caméria “Hasan Tahsini".

Né kété menyré, ceremonia pérkujtimore né Paramithi éshté shndérruar edhe né njé debat té ri politik
e diplomatik mbi historiné e Camérisé dhe ményrén se si kjo ¢éshtje duhet té trajtohet né
marrédhéniet mes Shqipérisé dhe Greqisé.

Presidenti Shagipéring tirana

